
 Ágrip

Árið 2007 hófst vöktunarverkefni á lífríki og vatnsgæðum Þingvallavatns á vegum 

Umhverfisstofnunar, Landsvirkjunar, Orkuveitu Reykjavíkur og Þjóðgarðsins á Þingvöllum. Um er að 

ræða árlega sýnatöku og mælingar og er vöktuninni skipt í þrjá meginverkþætti. Náttúrufræðistofa 

Kópavogs hefur séð um verkþátt nr. 2 sem beinist aðallega að lífríki og efna- og eðlisþáttum í 

vatnsbolnum. Árið 2014 voru tekin sýni af lífverum og annarra gagna aflað á dýptarsniði á stöð 2 úti 

fyrir miðju vatni og á stíflugarðinum við útfall vatnsins (stöð 4). Á stöð 2 var einnig fylgst stöðugt með 

vatnshita allt árið með síritandi hitamælum. Frá áramótum fram til 8. maí og frá 24. október fram til 

loka árs 2014 voru mælarnir fjórir á 1m, 4 m, 12 og 40 m dýpi. Á tímabilinu 8. maí til 24. október voru 

mælarnir tíu á 4–40 m dýpi. Farnar voru fjórar vettvangsferðir á árinu í maí, júlí, ágúst og október. 

Sýnataka á murtum fór fram með veiðum dagana 8.–9. október.  

Vatnshiti úti fyrir miðju vatni á stöð 2 mældist 3,2–11,3°C á tímabilinu 8.5.–24.10.2014. Oft á tíðum 

mældist nokkur munur á vatnshita milli 16 m og 28 m dýpis, en í tvígang náðu sterkir vindar að 

blanda vatnið upp á nýtt að verulegu leyti, þ.e. í byrjun júlí og um miðjan ágúst. Meðalvatnshiti í 

ágúst þegar vatnið var hlýjast var 10,3°C (± 0,05, n = 124) á 4–16 m dýpi og á 28–40 m dýpi var 

meðalvatnshiti 8,6°C (± 0,11, n = 124). 

Sýrustig (pH) á stöð 2 mældist 7,6–8,4 og rafleiðni 70–76 µS/cm. 

Magn blaðgrænu-a úti í vatnsbolnum mældist 0,36–5,16 μg/l. Lang minnst var af blaðgrænunni á 

tímabilinu júlí til september, en þó mældist nokkurt magn á 35 m dýpi. Þetta á sér samsvörun í 

sjóndýpinu sem var mest í ágúst, eða 16,5 m. 

Greindar voru átta tegundir og tegundahópar af sviflægum krabbadýrum; gárafló (Alonella nana), 

ranafló (Bosmina coregonii), kúlufló (Chydorus sphaericus), halafló (Daphnia galeata) og goggfló 

(Graptoleberis testudinaria) auk a.m.k. þriggja hópa árfætlna (Copepoda), þ.e. svifdílategund 

(Diaptomus), augndíli (Cyclopidae) og ormdíli (Harpacticoidae). Þéttleiki fullorðinna svifkrabba var 1–

576 dýr/10 l á tímabilinu 8.5.–24.10.2014 og að meðaltali 108 dýr/10 l (st.sk. ± 31,2, n = 20). Ríkjandi 

tegundir voru svifdíli og halaflær og náðu svifdíli hámarki í júní en halaflærnar í október. Af 

þyrildýrum greindust 14 ættkvíslir og hópar og var 705 dýr/10 l (± 148,1, n = 20). Einna mest var af 

þyrildýrum í júní og mest áberandi þá voru fjaðraþyrlur (Polyarthra). Einnig voru spaðaþyrlur 

(Keratella cochlearis) og sólþyrlur (Conocilus unicornis) algengar.  

Samkvæmt reglugerð nr. 650/2006 um framkvæmd verndunar vatnasviðs og lífríkis Þingvallavatns er 

Þingvallavatn og vatn á verndarsvæði þess skilgreint sem viðkvæmur viðtaki og skal vatnið vera í 

hæsta vatnsgæðaflokki (ástandsflokki A, ósnortið vatn) sbr. reglugerð nr. 796/1999 um varnir gegn 

mengun vatns. Vatnsgæði í vatnsbol Þingvallavatns árið 2013 voru ekki í samræmi við þetta viðmið 

m.t.t. blaðgrænu-a. Af 20 blaðgrænusýnum voru 9 innan viðmiðunarmarka fyrir ástandsflokk A, en 11 

féllu í ástandsflokk B. Þá mældust sex af átta sýnum fyrir heildarfosfór (Tot-P) yfir viðmiðunarmörkum 

fyrir ástandsflokk C. 

  

   



 

Summary 

In 2007 a monitoring programme was started to assess chemical and biological quality of Lake 

Þingvallavatn, Iceland. The programme is run by the Environment Agency of Iceland 

(Umhverfisstofnun), (The National Power Company) (Landsvirkjun), Reykjavík Energy (Orkuveita 

Reykjavíkur) and Thingvellir National Park (Þjóðgarðurinn á Þingvöllum). 

There are three major work tasks in the programme: 1) physico-chemical factors in inlet and outlet 

water, executed by Institute of Earth Sciences (Jarðvísindastofnun), 2) biological and physico- 

chemical factors in the pelagic habitat and 3) fish populations executed by Natural History Museum 

of Kópavogur (Náttúrufræðistofa Kópavogs). In this report, results from work task no. 2 are given for 

the 8th year of sampling, based on field work in the pelagic habitat and at the lake outlet during May–

October 2014. Results are also based on temperature data loggers located at one pelagic station, 

with hourly recordings over the whole year 2014. 

Lake temperature measured 3.2–11.3°C, during the period 8.5.–24.10.2014. Temperature changed 

with depth and thermocline may have formed in July and August. The average temperature in August 

in the epilimnion (4–16 m) was 10.3°C (± 0.05, n = 124) and 8.6°C (± 0.11, n = 124) in the hypolimnion 

(28–40 m). 

pH measured 7.6–8.4 and conductivity 70–76 µS/cm during the same period. 

Chlorophyll-a measured 0.36–5.16 μg/l, with a low in July to September. Secchi depth measured 16.5 

m in July. 

Eight species and genera of crustacean zooplankton were identified; Alonella nana, Bosmina 

coregonii, Chydorus sphaericus, Daphnia galeata, Graptoleberis testudinaria, Diaptomus sp., 

Harpacticoidae and Cyclopidae. Density during April–October was on average 108 ind./10 l (s.e.m. ± 

31.2, n = 20). Copepods were dominant in June whereas D. galeta dominated in October. Among 

rotifers, 14 genera and species groups were identified. Density during May–October was on average 

705 ind./10 l (± 148.1, n = 20), being highest in June. The most dominant species were Keratella 

cochlearis and Polyarthra sp.  

According to reg. no. 650/2006 for the protection of water quality and biota of Þingvallavatn and its 

catchment, the lake and water within the catchment is defined as a sensitive receptor and water 

quality shall comply with the most stringent standards, i.e. class A (reg. no. 796/1999). In year 2013 

this requirement was not achieved regarding chlorophyll-a. Of 20 chlorophyll-a samples 9 were 

within criteria for class A (best water quality) and 11 fell within class B the second water quality class 

of five in all. Additionally, in six out of eight samples measured, values for Tot-P fell within class C. 

1. Inngangur 
Í þessari gagnaskýrslu er gerð grein fyrir framvindu og niðurstöðum fyrir árið 2014 í verkþætti nr. 2 á 

vegum Náttúrufræðistofu Kópavogs vegna vöktunar á lífríki og vatnsgæðum Þingvallavatns. 

Vöktunarverkefni í Þingvallavatni hófst vorið 2007 þegar Umhverfisstofnun, Landsvirkjun, Orkuveita 

Reykjavíkur og Þjóðgarðurinn á Þingvöllum gerðu með sér þar að lútandi samkomulag og 

samstarfssamning (Samkomulag 2007, Samstarfssamningur 2007). Vöktunin nær til lykilþátta í lífríki 

og efna- og eðlisfræði vatnsins og litið er svo á að hún sé mikilvægt tæki varðandi verndun á vistkerfi 

Þingvallavatns. 

Um Þingvallavatn gilda lög nr. 85/2005 ásamt reglugerð nr. 650/2006 sem skírskota sérstaklega til 

verndar á vatninu og vatnasviði þess. 

Meginmarkmið vöktunarinnar er að kortleggja ástand og breytingar sem kunna að verða á lífríki og 

efna- og eðlisþáttum vegna hugsanlegra álagsþátta, jafnt af mannlegum sem náttúrulegum toga. Á 

meðal álagsþátta sem horft er til í þessu sambandi eru ofauðgun næringarefna, vatnsmiðlun, 

mengunaróhöpp og loftslagshlýnun. Vöktunin felur í sér endurteknar, staðlaðar athuganir til margra 

ára í því augnamiði að greina hugsanlegar breytingar á ástandi lykilþátta í vistkerfinu yfir lengri tíma. 

Vöktuninni er skipt í þrjá verkþætti og um hvern verkþátt sér framkvæmdaraðili í samræmi við þar að 

lútandi samning: 

1. Efna- og eðlisþættir í írennsli og útfalli; Jarðvísindastofnun Háskólans, 

2. Lífríkis- og efna- og eðlisþættir í vatnsbol; Náttúrufræðistofa Kópavogs, 

3. Murta; Náttúrufræðistofa Kópavogs. 

Fyrir vöktunarverkefninu fer verkefnisstjórn sem skipuð er einum manni frá hverjum aðstandanda 

verkefnisins. Umhverfisstofnun er umsýsluaðili verkefnisins og sér um fjárhagslega umsýslu verkþátta 

í vöktun Þingvallavatns. Verkefnisstjórn ræður einn verkefnisstjóra sem hefur faglega þekkingu á 

lífríki Þingvallavatns. Verkefnisstjóri vöktunarverkefna fyrir árið 2014 var Finnur Ingimarsson, 

Náttúrufræðistofu Kópavogs. Finnur tók við af Hilmari þegar hann lét af starfi forstöðumanns 

Náttúrufræðistofunnar í september 2014.Niðurstöður fyrri ára í vöktunarverkefninu hafa verið birtar 

í gagnaskýrslum (Eydís Salome Eiríksdóttir og Sigurður Reynir Gíslason 2008, 2009, 2010, 2011, 2012, 

2013, 2014, Finnur Ingimarsson o.fl. 2013, Haraldur R. Ingvason o.fl. 2014, Hilmar J. Malmquist o.fl. 

2008, 2009, 2010, 2011, 2012a, Ingi Rúnar Jónsson og Guðni Guðbergsson 2009, Ingi Rúnar Jónsson 

o.fl. 2009). Helstu niðurstöður rannsókna sem fram fóru á tímabilinu 2007–2011 voru teknar saman 

og gefnar út í viðamikilli yfirlitsskýrslu árið 2012 (Hilmar J. Malmquist o.fl. 2012b). 

2. Framkvæmdalýsing 
Sýnataka og mælingar á árinu 2014 fóru fram á stöð 2 úti í vatnsbolnum og stöð 4 við 

stíflumannvirkið í útfallinu (1. tafla, 1. mynd). Farnar voru fjórar vettvangsferðir á stöðvar 2 og 4, 

dagana 8.5., 27.6., 21.8. og 24.10.2014, til mælinga á efna- og eðlisþáttum og sýnatöku á þörungum 

og dýrasvifi. Öll sýni voru tekin með 10 l vatnssýnataka eins og fyrri ár. Súrefnisstyrkur vatnsins var 

ekki mældur. Að auki voru farnar sex ferðir á stöð 4 á tímabilinu febrúar til desember til mælinga á 

eðlisþáttum og blaðgrænu, auk þess sem þörungasýnum til tegundagreininga var safnað. Í tveimur 

þessara ferða var einnig safnað sýnum til greininga á dýrasvifi. Þá voru farnar vettvangsferðir 8.–9. 

október til veiða og sýnatöku á murtu. 

Tegund sýnis Mælibreytur 1 5 10 25 35 1

Þörungasvif

Ósíað sýni, 3 lítrar Tegundagr./talning 4 4 4 4 4 10

Ósíað sýni, 1 lítri Blaðgræna-a 4 4 4 4 4 10

Dýrasvif 
Síað sýni, 9 lítrar, 45 µm Tegundagr./talning 4 4 4 4 4 6

Eðlisþættir - Fjölþáttamælir Vatnshiti 4 4 4 4 4 10

Sýrustig 4 4 4 4 4 10

Rafleiðni 4 4 4 4 4 10

Súrefni  -  -  -  -  -  -

Efnagreining 4 4

Murtuveiði, Svínanes Möskvastærðir (mm)

Stöð og dýpi (m)

2

10, 12,5, 15,5, 19,5 og 24

1. tafla. Yfirlit yfir sýnatökur og mælingar á vegum Náttúrufræðistofu Kópavogs vegna vöktunar í 

Þingvallavatni árið 2014. Að auki var tíu hitasíritum komið fyrir á stöð 2 með jöfnu millibili frá 4 m dýpi 

og niður á 40 m dýpi (sjá 1. mynd). Tölur í töflu eru fjöldi sýna eða mælinga. 

 

 

1. mynd. Sýna- og mælistöðvar nr. 2 (N64°11,52' V21°08,60') og 4 á vegum Náttúrufræðistofu 

Kópavogs vegna vöktunar í Þingvallavatni árið 2014. Auk þess er sýnd staðsetning mælistöðvar 

með tíu hitasíritum við stöð 2 (HS1). Sýni á stöð 4 voru tekin af stíflumannvirkinu við útfall 

vatnsins. 

2.1 Eðlis- og efnaþættir 

Mælingar á eðlisþáttum voru gerðar með fjölþáttamæli af gerðinni YSI Model 63 sem mælir hitastig, 

sýrustig og rafleiðni. Á stöð 2 voru eðlisþættir af hverju sýnatökudýpi mældir í vatnssýnatakanum. 

Eftirfarandi breytur voru mældar: vatnshiti (0,01°C upplausn, ± 0,15°C mælinákvæmni), sýrustig (pH 

0,01 ± 0,2), rafleiðni (1 μS/cm, ± 0,5%). Öll rafleiðnigildi voru leiðrétt fyrir 25°C. 

Sjóndýpi (rýni) í vatninu var mælt með hvítum Secchi diski, 30 cm í þvermál. Sjóndýpi (m) var jafnan 

skráð þegar diskurinn hvarf sjónum við að síga niður og aftur þegar hann birtist við að draga hann 

upp. Náið samband er á milli rýnis og þörungamagns og magns annarra sviflægra agna á þann veg að 

sjóndýpi minnkar eftir því sem magn svifagna eykst í vatninu. Mælingar á eðlisþáttum á stöð 4 fóru 

fram af stíflugarðinum við útfall vatnsins á um 1 m dýpi. 

Haustið 2013 var fjórum hitasíritum (TidbiT-v2-Temp/Part # UTBI-001/Onset Computer Corporation, 

mælinákvæmni ±0,2°C/0–50°C) komið fyrir á stöð 2 á 1 m, 4 m, 12 m og 40 m dýpi (botndýpi um 43 

m). Síritarnir skráðu vatnshita á 1 klst. fresti eins og verið hefur síðan mælingar með þeim hófust árið 

2010 (Hilmar J. Malmquist o.fl. 2012b). Lesið var af mælunum þann 8. maí til að fá upplýsingar um 

vetrarhita vatnsins. Að því loknu var mælunum fjölgað í tíu og komið fyrir á 4 m, 8 m, 12 m, 16 m, 20 

m, 24 m, 28 m, 32 m, 36 m og 40 m dýpi. Aftur var lesið af mælunum þann 24. október og fjórir síðan 

lagðir út aftur, á 1 m, 4 m, 12 m, og 40 m dýpi. Tilgangur þessara mælinga er að afla gagna með mikilli 

upplausn um árstíðabundnar breytingar á vatnshita, þ. á m. um myndun og þróun hitaskila sem geta 

myndast í vatninu á sumrin og hafa mikil áhrif á svifvist þess (Hilmar J. Malmquist o.fl. 2012b). 

Mælunum var komið fyrir á flotlínu sem haldið var niðri með þremur tveggja kílógramma lóðum. Að 

vetrarlagi er efri endi línunnar hnýttur saman í vöndul og liggur að því loknu á rúmlega 1 m dýpi. 

Þetta er gert til að draga úr líkum á að línan festist í ís ef vatnið leggur, en við það geta mælarnir færst 

úr stað og tapast. 

Til að kanna hvort breytinga í lífríki og eðlisþáttum á rannsóknartímanum sæi stað í efnafræði 

vatnsins voru tekin vatnssýni á stöð 2 til efnagreiningar á 5 m og 35 m dýpi. Sýnin voru tekin með því 

að stútfylla nýjar 1,0 l plastflöskur. Sýnin voru höfð í kælikassa í 3–5 klst. þar til þau voru fryst (-20°C) 

og síðar send til efnagreiningar. Efnagreining fór fram hjá ALS Scandinavia í Svíþjóð. 

Efnagreiningarnar voru gerðar á ósíuðum sýnum líkt og áður og eftirfarandi breytur voru mældar: 

heildarmagn fosfórs (Tot-P), fosfat (PO4), heildarmagn köfnunarefnis (Tot-N), nítrat (NO3), ammóníum 

(NH4), heildarmagn lífræns kolefnis (TOC) og kísill (SiO2). Vegna bilunar í tækjum greiningaraðila 

minnkaði greiningarhæfni fyrir heildarstyrk niturs og kemur það nokkuð niður á niðurstöðum. 

 

2.2 Svifþörungar 

Tegundasamsetning 

Á árunum 2007–2010 voru sýni tekin á stöð 2 og 4 fyrir greiningu og talningu á sviflægum þörungum 

og hafa þær niðurstöður verið birtar í viðkomandi gagnaskýrslum og samantektarskýrslu (Hilmar J. 

Malmquist o.fl. 2008, 2009, 2010, 2011, 2012b). Eins og á undanförnum árum hafa þessi sýni verið 

tekin en ekki hefur verið unnið úr þeim síðan 2010. Mat á magni þörunga er gert með mælingu á 

blaðgrænu-a úr svifi. 

Blaðgræna-a 

Mælingar á magni blaðgrænu-a veita vísbendingu um magn frumframleiðenda (þörungasvifs) sem 

jafnframt endurspeglar næringarefnaástand í vatninu og fæðuframboð fyrir dýrasvif sem murtan étur 

í umtalsverðum mæli. 

Sýni til mælinga á magni blaðgrænu-a voru tekin með 10 l vatnssýnataka á stöðvum 2 og 4 (1. tafla) 

og eins lítra hlutsýni safnað til mælinga. Sýnin voru höfð í kæli (~ 5°C) í 3–5 klst., þá síuð á Whatman 

GF/C síupappír (Cat No 1822 047), síupappírinn frystur og blaðgrænan mæld síðar. Til að leysa 

blaðgrænuna úr sýninu var síupappírinn lagður í 96% etanól og hafður í myrkri í kæliskáp í 24 klst. 

Blaðgræna-a var mæld við bylgjulengdina 665 nm með ljósgleypnimæli (HACH, DR 5000) á 

Veiðimálastofnun. 

Heildarmagn blaðgrænu-a (blaðgræna-a, μg/l) var reiknað samkvæmt jöfnunni 

Blaðgræna-a (μg/l) = (Abs.(665–750nm)*L*103)/83,4*V 

þar sem Abs.(665–750 nm) er ljósgleypni við 665 nm að frádreginni ljósgleypni við 750 nm, L er 

rúmmál (ml) leysnivökva (etanóls) á síupappír, 83,4 er ljósgleypnistuðull fyrir etanól og V er rúmmál 

(l) sýnisins sem síað var (sjá Søndergaard og Riemann 1979, bls 171). 

2.3 Svifdýr 

Sýni fyrir greiningu og talningu á dýrasvifi voru tekin með 10 lítra vatnssýnataka á stöð 2 og 4 (1. 

tafla). Af hverju sýni var 9 lítrum safnað til þessara mælinga og þeir síaðir í gegnum 45 μm sigti og það 

sem eftir sat í sigtinu hirt til tegundagreiningar og talningar. Sýnin voru varðveitt á staðnum með því 

að bæta út í þau 0,2–0,5 ml af 10% Lugol-lausn. 

Svifdýrasýnin voru skoðuð í kvörðuðu íláti undir víðsjá af gerðinni Olympus SZX12 við 7–90-falda 

stækkun. Við fíngreiningar (100–400-falda stækkun) var notuð smásjá af gerðinni Olympus CX41. 

Krabbadýr voru talin og greind til tegunda og ættkvísla. Fjöldi krabbadýra í sýnunum var að jafnaði 

lítill og því voru allir einstaklingar greindir. Stuðst var við ýmsa greiningarlykla en aðallega hefti um 

krabbadýr í ritröðinni Guides to the identification of the microinvertebrates of the continental waters 

of the world (Benzie 2005) og Fauna Iberica, Vol. 7 (Alonso 1996). 

 

2.4 Murta 

Sýnishorn hefur verið tekið úr murtustofninum með netveiði um mánaðamótin september–október 

þegar murtan gengur á grunn til hrygningar. Veiðiátakið árið 2007 var 90 m2, árin 2008–2010 var það 

60 m2 og 2011–2012 var það 54 m2. Árið 2013 var það 90 m2 og 135 m2 árið 2014. Fyrstu árin var veitt 

með sömu möskvastærðum (12,5, 15,5, 19,5 og 24,0 mm legg í legg), árin 2011 og 2012 var notast 

við 10 mm í stað 12,5 mm. Árið 2013 voru tekin í notkun ný fjölmöskva net með möskvastærðirnar 

10,0, 12,5, 15,5, 19,5 og 24 mm. Í murtuveiðinni hefur ávallt verið lagt út af Svínanesi í landi 

Mjóaness á 2–5 m dýpi og veitt í um 12 klst. yfir nótt (1. mynd). 

Afli í net var skráður m.t.t. tegunda (bleikju eða urriða) og fjölda einstaklinga eftir bleikjuafbrigðum 

(murta, dverg-, kuðunga- og sílableikja) og eftir möskvastærð. Afli á sóknareiningu (ASE) var 

reiknaður sem fjöldi fiska á hvern fermetra nets.  Ef murtur voru fleiri en 100 í hverri möskvastærð 

var handahófskennt úrtak tekið til krufningar þannig að krufðir voru 200–300 fiskar. Eftirfarandi atriði 

voru skráð og mæld á murtum sem krufnar voru: lengd (klauflengd, mælt að næsta 0,5 cm frá snoppu 

í miðja sporðsýlingu), votvigt (óslægður fiskur mældur að næsta 1,0 g), kyn, kynþroski og aldur (lestur 

árhringja í kvörnum). Murtur í umframúrtaki hafa verið lengdarmældar og vegnar. 

3. Niðurstöður og umræður 

3.1 Eðlis- og efnaþættir 

Vatnshiti á dýptarsniðinu á stöð 2 var mældur samfellt allt árið 2014, en aðgengileg gögn spanna 

tímabilið frá 1. janúar–31. desember og skiptast í tvær lotur, vetrarlotu, þar sem notast var við fjóra 

hitasírita (1. janúar–8. maí og 24. október–31. desember) og sumarlotu (8. maí–24. október) þar sem 

notast var við tíu hitasírita. Mælingar sýna að vatnshiti í vetrarlotu á 1–40 m dýpi fylgist mjög að frá 

áramótum og fram til vors og frá hausti til áramóta (2. mynd b). Þannig var sólarhringsmeðaltal 

vatnshita í janúar 0,76°C (± 0,01, n = 124), 0,53°C (± 0,01, n = 112) í febrúar, 0,62°C (± 0,01, n = 124) í 

mars og 1,69°C (± 0,04, n = 120) í apríl. 

Niðurstöður mælinga að sumarlagi (í sumarlotu) sýna að vatnshiti var á bilinu 3,2–11,3°C (2. tafla, 2. 

mynd). Vatnshiti fór hækkandi eftir því sem leið á sumarið eða fram í miðjan ágúst og stóð þá nokkuð 

í stað fram til mánaðamóta. Um miðjan september hafði vatnið blandast að fullu og var þá um 10°C, 

en fór síðan kólnandi. Oft á tíðum mældist nokkur munur á vatnshita eftir dýpi, en í tvígang náðu 

sterkir vindar að blanda vatnið upp á nýtt að verulegu leyti, þ.e. í byrjun júlí og um miðjan ágúst. Ljóst 

er að hitamunur efri og neðri laga vatnsins myndaði skýra lagskiptingu m.t.t. svifþörunga (sjá nánar í 

kafla 3.3), en eins og sést hefur á síðustu árum virðist ekki þurfa sérlega skarpa hitalagskiptingu til að 

hafa áhrif á efnasamsetningu og frumframleiðni í vatnssúlunni (Haraldur R. Ingvason o.fl. 2014, 

Finnur Ingimarsson o.fl. 2013). 

Þegar litið er nánar á vatnshita á mismunandi dýptarbilum má segja að aðskilnaður verði nokkuð 

greinilegur á milli 16 m og 28 m dýpis. Sólarhringsmeðaltal vatnshita í ágúst, þegar vatnið var hlýjast, 

var að meðaltali 10,3°C (± 0,05, n = 124) á 4–16 m dýpi eða á bilinu 9,6–10,8°C. Á 28–40 m dýpi var 

vatnshitinn í ágúst að meðaltali 8,6°C (± 0,11, n = 124) eða á bilinu 7,7–9,7°C. Meðaltal vatnshita að 

sumarlagi var 8,3°C á 4–16 m dýpi (± 0,16, n = 680) eða á bilinu 3,2–11,1°C. Á 28–40 m dýpi var 

meðalvatnshiti 7,3°C (± 0,14, n = 680) eða á bilinu 3,2–9,9°C. 

Í 3. töflu gefur að líta niðurstöður mælinga með fjölþáttamæli á stöðvum 2 og 4. Sýrustig (pH) 

mældist á stöð 2 á bilinu 7,6–8,4 og að meðaltali 7,9 (± 0,04, n = 23). Rafleiðni mældist á bilinu 70–76 

μS/cm og að meðaltali 73 μS/cm (± 0,5, n = 23). Framangreindar mælibreytur breyttust lítið með dýpi 

(3. mynd). 

Dýpi (m) Meðaltal St.fr. Lágmark Hámark FH

4 m 8,5 2,0 3,3 11,3 0,24

8 m 8,3 2,0 3,2 11,0 0,24

12 m 8,3 2,0 3,2 10,8 0,24

16 m 8,1 2,0 3,2 10,7 0,24

20 m 8,0 2,0 3,3 10,5 0,25

24 m 7,7 1,9 3,3 10,4 0,25

28 m 7,5 1,9 3,2 10,2 0,25

32 m 7,4 1,8 3,3 10,1 0,25

36 m 7,2 1,8 3,2 10,0 0,25

40 m 7,1 1,7 3,3 9,9 0,25

Mismunur

 4-8 0,2 0,0 1,5

 8-12 0,1 -0,1 1,5

 12-16 0,1 -0,1 2,1

 16-20 0,2 -0,1 2,3

 20-24 0,2 -0,1 2,7

 24-28 0,3 0,0 2,6

 28-32 0,1 -0,1 2,8

 32-36 0,2 -0,1 1,6

 36-40 0,2 -0,2 1,5

2. tafla. Mælingar á vatnshita (°C) á dýptarsniði með tíu síritum á stöð 2 á tímabilinu 8.5.–24.10.2014 

(sumarlota). Byggt á 4.054 mælingum á hverju dýpi fyrir sig, alls 40.540 mælingar. Neðri hluti töflunnar 

sýnir mismuninn á vatnshita á milli tveggja aðliggjandi dýpa (efra dýpi að frádregnu því neðra). 

Lágmarks- og hámarksmismunur byggist á samtímaskráningu vatnshita tveggja aðliggjandi dýpa. St.fr. er 

staðalfrávik,. FH er frávikshlutfall (e. coefficient of variation). 

2. mynd. Vatnshiti á stöð 2 í Þingvallavatni (a) á tímabilinu 8.5.–24.10.2014 (sumarlota), mælt með tíu síritum á 

jöfnu dýptarbili frá 4 m dýpi og niður á 40 m dýpi (1.700 mælingar), (b)  á tímabilinu 1.1.–31.12.2014 

(vetrarlota) mælt með fjórum mælum á 1 m, 4 m, 12 m og 40 m dýpi (512 mælingar). Myndirnar eru byggðar á 

sólarhringsmeðaltölum. 

Stöð Dags.

Dýpi

m

T

°C

Leiðni

µS/cm pH

Rýni

m

2 8.5.2014 1 3,4 75 7,8 6,8

" " 5 3,5 75 7,7

" " 10 3,5 75 7,9

" " 25 3,5 75 7,7

" " 35 3,5 75 7,7

Meðaltal 3,5 75,0 7,8

St.sk. 0,02 0,08 0,04

2 27.6.2014 1 9,4 71 8,4 15,5

" " 5 9,3 74 8,1

" " 10 9,3 74 8,2

" " 25 7,7 76 8,2

" " 35 6,8 75 8,2

Meðaltal 8,5 73,8 8,2

St.sk. 0,53 0,88 0,04

2 21.8.2014 1 10,7 74 7,8 16,5

" " 5 10,6 74 7,7

" " 10 10,4 74 7,8

" " 15 10,2 74 7,7

" " 20 10,1 75 7,7

" " 25 9,9 74 7,7

" " 30 10,1 74 7,7

" " 35 9,4 75 7,6

Meðaltal 10,2 74,2 7,7

St.sk. 0,15 0,12 0,02

2 24.10.2014 1 7,0 70 7,9 9,5

" " 5 7,0 70 7,9

" " 10 7,0 70 7,9

" " 25 7,0 70 7,9

" " 35 7,1 70 8,0

Meðaltal 7,0 69,6 7,9

St.sk. 0,02 0,0 0,01

4 13.2.2014 ~1 0,7 75 8,1

" 10.3.2014 " 0,9 77 8,8

" 3.4.2014 " 1,2 73 8,1

" 8.5.2014 " 3,4 76 7,8

" 27.5.2014 " 5,0 75 8,6

" 27.6.2014 " 8,7 75 8,0

" 21.8.2014 " 11,6 75 7,8

" 24.10.2014 " 7,1 71 8,1

" 10.11.2014 " 5,4 64 8,3

" 12.12.2014 " 3,2 68 7,8

3. tafla. Mælingar á efna- og eðlisþáttum á stöð 2 og 4 vegna vöktunar í Þingvallavatni árið 2014. 

Mælt með fjölþáttamæli og Secchi diski (sjóndýpi). Leiðnigildi eru leiðrétt fyrir 25°C. St.sk. er 

staðalskekkja. 



9 
 

  

 

 3. mynd. (a) Vatnshiti, (b) sýrustig og (c) rafleiðni á stöð 2 í Þingvallavatni árið 2014. 

Niðurstöður efnamælinga sýna að magn flestra næringarefna var lágt árið 2014 (4. tafla)líkt og fyrri ár 

(Hilmar J. Malmquist o.fl. 2012b). Við efnagreiningu hjá greiningaraðilanum, ALS Scandinavia í 

Svíþjóð, varð bilun í tækjum vegna óhreins sýnis sem leiddi til þess að greiningarmörk fyrir 

heildarmagn niturs voru umtalsvert hærri en til stóð. Þannig voru mæld gildi heildarniturs ávallt undir 

greiningarmörkum. Nítrat og ammóníum hafa öll árin verið undir greiningarmörkum (Hilmar J. 

Malmquist o.fl. 2012b) og er það eins nú. Ef horft er til einstakra efna sem alla jafna mælast yfir 

greiningarmörkum virðast  áhrif hitaskiptalags koma fram í styrk heildarfosfórs þar sem styrkurinn er 

lægri í efri lögum vatnsins í júní og ágúst þegar lagskiptingar gætir. Eins og áður sýnir styrkur lífræns 

kolefnis (TOC) og kísils aðra mynd þar sem hann er nánast sá sami á öllum tímum og ekki er að sjá 

mun á milli dýpa. 

Ef miðað er við viðmiðunarmörk fyrir ástandsflokka (umhverfismarkaflokka) í djúpum vötnum skv. 

reglugerð nr. 796/1999 um varnir gegn mengun vatns, þá fellur vatnið í fyrsta flokk (ástandsflokk A) 

m.t.t. heildarmagns köfnunarefnis, en skríður í þriðja flokk (ástandsflokk C) m.t.t. heildarmagns 

fosfórs en það er nokkur hækkun frá fyrra ári þegar heildarmagnið mældist að meðaltali 11 µg/l 

(Haraldur R. Ingvason o.fl. 2014). Ekki er gott að ráða í orsakir þessa. 

 

 

 

 

 

3.2 Sjóndýpi 

Sjóndýpi á stöð 2 mældist 6,8–16,5 m árið 2014 og að meðaltali 12,1 m (± 2,4, n = 4) (3. tafla, 4. 

mynd). Minnst var sjóndýpið í maí, eða 6,8 m, og mest í ágúst eða 16,5 m. Þetta munstur í sjóndýpi á 

sér samsvörun í árstíðamunstri blaðgrænu-a á stöð 2 (5. mynd). 

Dags.

Dýpi 

(m)

Tot-P 

µg/l P 

PO4-P 

µg/l P 

Tot-N 

µg/l N 

NH4-N

µg/l  N

NO3-N

µg/l  N

TOC

mg/l C

SiO2

mg Si/l

8.5.2014 5 43 <20 <200 <6 <4 0,19 4,72

 " 35 40 <20 <200 <6 <4 0,25 4,80

27.6.2014 5 28 <20 <200 <6 <4 0,14 5,21

 " 35 43 <20 <200 <6 <4 0,18 4,92

21.8.2014 5 28 <20 <200 <6 <4 0,13 5,12

 " 35 34 <20 <200 <6 <4 0,16 5,18

24.10.2024 5 40 <20 <200 <6 <4 0,13 4,69

 " 35 40 <20 <200 <6 <4 0,12 4,66

Meðaltal   37 0,16 4,91

Staðalskekkja  2,2 0,02 0,08

Ástandsflokkur A <10 <300 Næringarefnasnautt 

Ástandsflokkur B 10–30 300–750 Næringarefnalítið 

Ástandsflokkur C 31–50 751–1.500 Næringarefnaríkt 

Ástandsflokkur D 51–100 1.500–2.500 Næringarefnaauðugt

Ástandsflokkur E >100 >2.500 Ofauðugt

4. tafla. Styrkur heildarfosfórs (Tot-P), fosfats (PO4), heildarniturs (Tot-N), ammóníums (NH4), 

nítrats (NO3), lífræns kolefnis (TOC) og kísils (SiO2) á stöð 2 í Þingvallavatni árið 2014. 

3.3 Svifþörungar 
Eins og fyrri ár voru tekin tvenns konar svifþörungasýni. Annars vegar voru tekin sýni til 

tegundagreininga og beinna magnmælinga á þörungum og hins vegar sýni til mælinga á blaðgrænu-a 

sem gefa óbeina mælingu á magn þörunganna. Að þessu sinni var einungis unnið úr 

blaðgrænusýnunum en unnið verður úr tegundasýnum síðar ef ástæða þykir til. 

2 1 3,48 0,48 0,36 4,08

2 5 3,36 0,48 0,36 4,32

2 10 3,72 0,60 0,48 4,56

2 25 3,48 1,56 0,96 4,44

2 35 3,48 2,52 1,56 5,16

Meðaltal 3,50 1,13 0,74 4,51

St.sk. 0,06 0,40 0,23 0,18

Gm. 3,50 0,88 0,62 4,49

4 ~1 6,47 6,12 4,44 3,48 3,48 1,08 0,24 5,88 6,24 8,63

4. mynd. Sjóndýpi (m) á stöð 2 í Þingvallavatni á árunum 2007–2014. 

 

5. tafla. Magn blaðgrænu-a (μg/l) á stöð 2 og 4 í Þingvallavatni árið 2014. St.sk. er staðalskekkja. Gm. er 

geómetrískt meðaltal. 

Magn blaðgrænu-a breyttist árstíðabundið árið 2014 (5. tafla, 5. mynd). Á stöð 2 mældist magn 

blaðgrænu-a á bilinu 0,36–5,16 μg/l og á stöð 4 mældist það á bilinu 0,24–8,63 μg/l. Magn 

blaðgrænu-a í útfalli hefur oft mælst svipað og á 5–10 m dýpi á stöð 2 (Hilmar J. Malmquist o.fl. 

2012b) en nú brá svo við að í tveimur af fjórum tilfellum var það nokkuð frábrugðið þ.e. í júlí og 

október. 

 

 

 

Á stöð 4 við útfall vatnsins þar sem sýni voru tekin yfir lengra tímabil sést að verulegt magn 

svifþörunga er að finna í vatninu snemma árs (febrúar/mars) (5. mynd, 5. tafla). Í apríl hefur dregið 

nokkuð úr þörungamagninu og í maí er magnið svipað á stöð 4 og á öllum sýnatökudýpum. 

Þörungamagnið í vatninu nær lágmarki í ágúst. Á þeim tíma varð þó vart við nokkuð af þörungum á 

35 m dýpi. Á því dýpi hefur verið næg birta til að þörungar gætu ljóstillífað og bundið þau 

næringarefni sem þar var að hafa. Þessar niðurstöður eru í samræmi við mælingar á sjóndýpi sem 

mældist mest í ágúst. Magn þörunga fer aftur vaxandi þegar haustar, en jafnframt greinist nokkur 

munur í magni eftir dýpi líkt og árið 2013 (Haraldur R. Ingvason o.fl. 2014). Mælingar í útfalli í 

nóvember og desember sýna greinilegan haust-/vetrartopp í magni blaðgrænu-a og raunar er magnið 

í desember það hæsta sem mælst hefur til þessa. Framangreindar niðurstöður eru í samræmi við 

mælingar undanfarinna ára (Hilmar J. Malmquist o.fl. 2012b, Finnur Ingimarsson o.fl. 2013, Haraldur 

R. Ingvason o.fl. 2014). 

Af þeim 20 mælingum á blaðgrænu-a sem liggja fyrir frá árinu 2014 á stöð 2 voru 9 (45%) undir 

viðmiðunarmörkum (< 2 μg/l) fyrir ástandsflokk A (næringarefnasnautt) í djúpum vötnum samkvæmt 

5. mynd. Magn blaðgrænu-a (μg/l) á fimm mismunandi dýpum á stöð 2 og í útfalli Þingvallavatns árið 

2014. Þverlínur á mynd marka skil á milli ástandsflokka A, B og C sem markaðir eru á hægri y-ás með 

litakóða sbr. 4. töflu. Sýnatökutíma og mæligildi má sjá í 5. töflu. 

reglugerð nr. 796/1999 um varnir gegn mengun vatns. Tíu mælingar féllu í ástandsflokk B (2–5 μg/l, 

næringarefnalítið) og ein í ástandsflokk C (næringarefnaríkt). 

Af 10 sýnum sem tekin voru á stöð 4 mældust tvö sýni (20%) innan viðmiðunarmarka fyrir 

ástandsflokk A, þrjú (30%) í ástandsflokki B og fimm í ástandsflokki C (50%). Samkvæmt 5. gr. 

reglugerðar nr. 650/2006 er Þingvallavatn og vatn á verndarsvæði þess skilgreint sem viðkvæmur 

viðtaki og skal falla í ástandsflokk A sem ósnortið vatn. Þetta skilyrði var því ekki uppfyllt hvað varðar 

magn blaðgrænu-a stóran hluta ársins 2013. Þessar niðurstöður eru samhljóða niðurstöðum fyrri ára 

(Hilmar J. Malmquist o.fl. 2012b, Finnur Ingimarsson o.fl. 2013, Haraldur R. Ingvason o.fl. 2014). 

Ef litið er til niðurstaðna undanfarinna ára er ekki hægt að segja að árið 2014 sé frábrugðið m.t.t. 

magns blaðgrænu-a (6. mynd) ef frá er talið að í desember mældist mesta magn blaðgrænu til þessa. 

Nokkurn breytileika má sjá milli ára, sérstaklega í júlí og október, sem væntanlega stafar af því hvort 

og þá hvenær hitalagskipting nær að festa sig í sessi og hvenær hún brotnar upp að hausti. 

Eftirtektarvert er að blaðgrænumagn í október virðist sveiflast nokkuð milli ára, en mælingar sem 

gerðar eru í útfalli í nóvember eru tiltölulega stöðugar. Þessi breytileiki að hausti virðist því eingöngu 

stafa af breytilegum upphafstíma haust- og vetrartopps blaðgrænu-a. 

6. mynd. Marglitar súlur sýna magn blaðgrænu á stöð 2 í Þingvallavatni í maí, júlí, ágúst og október á 

árunum 2007–2014. Hver súla sýnir meðaltal mælinga á 1 m, 5 m, 10 m, 25 m og 35 m dýpi (± st.sk.). 

Blágrænar súlur sýna meðaltal allra tiltækra mælinga (þrjár til átta mælinga) (± st.sk.) fyrir gefin tímabil í 

útfalli Þingvallavatns (stöð 4). 

3.4 Svifdýr 

Alls voru greindar átta tegundir og hópar af krabbadýrum (6. tafla). Þar af voru fimm tegundir af 

vatnaflóm (Cladocera), þ.e. gárafló (Alonella nana), ranafló (Bosmina coregonii), kúlufló (Chydorus 

sphaericus),halafló (Daphnia galeata) og goggfló (Graptoleberis testudinaria) auk a.m.k. þriggja hópa 

árfætlna (Copepoda), þ.e. svifdílategund (Diaptomus), augndíli (Cyclopidae) og ormdíli 

(Harpacticoidae) ásamt sviflirfustigi árfætlnanna (nauplius). Að frátalinni goggflónni Graptoleberis 

testudinaria sem nú fannst í fyrsta skipti í þessu verkefni, eru þetta sömu tegundir og hópar og 

fundist hafa undanfarin ár í vöktunarverkefninu (Hilmar J. Malmquist o.fl. 2012b). Einungis tvær aðrar 

tegundir vatnaflóa hafa fundist í verkefninu til þessa, en það eru hjálmfló (Acroperus harpae) og 

mánaflóartegundin Alona guttata. 

Þéttleiki fullorðinna krabbadýra á stöð 2 var á bilinu 1–576 dýr/10 l og var að jafnaði 108 dýr/10 l (± 

31,2, n = 20) yfir sýnatökutímabilið árið 2014 (6. tafla). Þetta er í hærri kantinum miðað við það sem 

verið hefur á stöð 2 undanfarin ár (Hilmar J. Malmquist o.fl. 2012b, Finnur Ingimarsson o.fl. 2013, 

Haraldur R. Ingvason o.fl. 2014) og munar þarna mest um mikinn fjölda svifdíla (Diaptomus). Þetta 

árið óx fjöldi svifkrabbadýra frá vori og hélst hár út sumarið og fram á haust þegar halafló og ranafló 

náðu sér vel á strik (6. tafla). Eins og fyrri ár var mikið um sviflirfur árfætlnanna að vori en lítið yfir 

sumarið þegar ungviðið hafði vaxið og þroskast í fullorðin dýr (7. mynd). Síðla hausts mátti svo aftur 

sjá nokkra fjölgun sviflirfa. Mestur þéttleiki fullorðinna krabbadýra var á 10 m dýpi (6. tafla, 8. mynd). 

Fjórar tegundir krabbadýra voru ráðandi (6. tafla) en misjafnt var hvenær þær voru á ferðinni. 

Augndíli fundust allt tímabilið en minnst var af þeim í ágúst. Svifdíli voru komin fram í júní og náðu þá 

jafnframt hámarki, en einnig var mikið af þeim í ágúst. Halaflær og ranaflær fundust allan tímann og 

náðu mestum fjölda í október. 

7. mynd. Þéttleiki fullorðinna árfætlna og sviflirfa þeirra (nauplius) á stöð 2 í Þingvallavatni árið 2014. Hver 

súla sýnir meðaltal (± st.sk.) á fimm dýpum (1, 5, 10, 25 og 35 m). 

Ef litið er til niðurstaðna undanfarinna ára sést að nokkur áramunur er á þéttleika einstakra tegunda 

krabbadýra (9.–12. mynd). Ranafló og augndíli skjóta upp kollinum í nokkrum þéttleika en dala 

verulega á milli. Svifdíli og halafló eru alltaf algeng þótt þau sveiflist nokkuð á milli ára.  

Þegar litið er til þess dýpis sem krabbadýrin kjósa sér kemur í ljós að megnið af þeim heldur sig á 10 

m dýpi (8. mynd), en einnig má oft sjá töluverðan fjölda á 25 m dýpi (9.–12. mynd). Augndíli eru 

undanskilin, en fjöldi þeirra fer alla jafna vaxandi með auknu dýpi. Rétt er að benda á að árið 2007 er 

undanskilið í þessum samanburði þar sem sýni voru aðeins tekin á 1 m, 5 m og 25 m dýpi það ár.  

Af þyrildýrum voru greindar 14 tegundir og tegundahópar auk ógreindra þyrildýra (7. tafla). Þéttleiki 

þyrildýra á stöð 2 mældist 1–2.522 dýr í hverjum 10 lítrum vatns (7. tafla, 13. mynd) og að meðatali 

var þéttleikinn 705 dýr/10 l (± 148,1, n = 20) yfir sýnatökutímabilið árið 2014. Heildarþéttleiki 

þyrildýranna var nokkuð svipaður yfir tímabilið að júní undanskildum, þegar þéttleiki var þrefallt 

meiri en hina mánuðina (13. mynd a). Þéttleiki þyrildýranna á mismunandi sýnatökudýpum var 

mestur á 25 og 35 m (13. mynd b). Af þeim hópum sem greindir voru til tegunda bar mest á 

fjaðraþyrlum (Polyarthra) og spaðaþyrlum (Keratella cochlearis). Aðrir áberandi hópar þyrildýra voru 

sólþyrlur (Conocilus unicornis), spjótþyrlur (Filinia terminalis) og eyraþyrlur (Synchaeta tegund). 

Þéttleikatölur árið 2014 voru svipaðar tölum fyrri ára (Hilmar J. Malmquist o.fl. 2012b, Finnur 

Ingimarsson o.fl. 2013, Haraldur R. Ingvason o.fl. 2014). 

8. mynd. Þéttleiki fullorðinna svifkrabbadýra á stöð 2 í Þingvallavatni árið 2014. Hver súla sýnir meðaltal (± 

st.sk.) á hverju vatnsdýpi fyrir sig. 

8.5.2014 2 1 3 108 3

      " " 5 4 3 209 8

      " " 10 7 8 162 14

      " " 25 3 7 109 10

      " " 35 2 14 134 17

      " 4 ~1 1 1 2 9 137 13

Meðaltal 144 10

St.sk. 19 2

Gm. 9

27.6.2014 2 1 10 8 10

      " " 5 2 48 11 50

      " " 10 1 17 551 7 18 576

      " " 25 3 11 58 32 7 104

      " " 35 1 3 12 54 7 71

      " 4 ~1 1 3 41 4 7 50

Meðaltal 10 162

St.sk. 2 104

Gm. 73

21.8.2014 2 1 1 1 1

      " " 5 7 1 16 1 23

      " " 10 1 76 237 3 2 317

      " " 25 12 106 88 3 1 1 210

      " " 35 1 4 20 37 10 6 72

      " 4 ~1 2 4 7 13

Meðaltal 2 125

St.sk. 1 60

Gm. 42

24.10.2014 2 1 6 11 34 8 71 59

      " " 5 29 101 46 21 73 197

      " " 10 24 91 32 22 80 170

      " " 25 26 42 47 8 59 122

      " " 35 18 61 36 19 46 133

      " 4 ~1 8 19 4 69 31

Meðaltal 66 136

St.sk. 6 23

Gm. 126

10.11.2014 4 ~1 3 12 9 103 24

12.12.2014 4 ~1 2 8 1 1 108 12

6. tafla. Tegundasamsetning svifkrabbadýra (Crustacea) og þéttleiki (fjöldi einstaklinga í 10 lítrum) í 

Þingvallavatni árið 2014. Meðaltal, staðalskekkja (st.sk.) og geómetrískt meðaltal (gm.) er reiknað fyrir 

stöð 2. 

Ranafló (Bosmina coregonii)

Halafló (Daphnia galeata)

9. mynd. Fjöldi ranaflóa á hverju dýpi á stöð 2 í Þingvallavatni á árunum 2008–2014. Hver súla sýnir 

meðaltal fjögurra mælinga (± st.sk.) sem alla jafna eru gerðar í maí, júlí, ágúst og október. 

 

10. mynd. Fjöldi halaflóa á hverju dýpi á stöð 2 í Þingvallavatni á árunum 2008–2014. Hver súla sýnir 

meðaltal fjögurra mælinga (± st.sk.) sem alla jafna eru gerðar í maí, júlí, ágúst og október. 

Svifdíli (Diaptomus tegund)

Augndíli (Cyclopoidae)

11. mynd. Fjöldi svifdíla á hverju dýpi á stöð 2 í Þingvallavatni á árunum 2008–2014. Hver súla sýnir 

meðaltal fjögurra mælinga (± st.sk.) sem alla jafna eru gerðar í maí, júlí, ágúst og október. 

12. mynd. Fjöldi augndíla á hverju dýpi á stöð 2 í Þingvallavatni á árunum 2008–2014. Hver súla sýnir 

meðaltal fjögurra mælinga (± st.sk.) sem alla jafna eru gerðar í maí, júlí, ágúst og október. 

13. mynd. Þéttleiki þyrildýra (fjöldi einstaklinga í 10 lítrum) á stöð 2 í Þingvallavatni árið 2014 (a) eftir 

árstíma og (b) vatnsdýpi. Hver súla sýnir meðaltal (± st.sk.). 

Ef litið er til niðurstaðna síðustu ára sést að verulegur áramunur er á þéttleika einstakra tegunda 

þyrildýra (14.–17. mynd). Þéttleiki sólþyrla og fjaðraþyrla eru sérstaklega sveiflukenndar. 

Þegar litið er til þess dýpis sem þyrildýrin kjósa sér sést að fjöldi þeirra vex almennt með dýpi (13. 

mynd b), þótt leitnin sé misjöfn eftir tegundum (14.–17. mynd). Dýptardreifing þyrildýra árið 2014 er 

verulega frábrugðin dýptardreifingu krabbadýranna (8. mynd).   

Alls

8.5.2014 2 1 16 87 80 8 1 46 1 76 313

      " " 5 9 61 104 13 1 103 2 141 436

      " " 10 36 127 133 14 1 104 9 158 582

      " " 25 1 24 147 113 23 2 7 68 6 123 514

      " " 35 3 26 210 156 19 4 1 58 2 91 570

      " 4 ~1 4 78 233 112 13 1 83 90 616

Meðaltal 483

St.sk. 50

Gm. 471

27.6.2014 2 1 4 1004 93 4 1107

      " " 5 9 40 742 196 4 991

      " " 10 98 44 364 4 31 542

      " " 25 1 138 27 342 4 4 1991 1 9 4 2522

      " " 35 2 151 747 453 67 4 1071 4 2500

      " 4 ~1 62 27 249 62 400

Meðaltal 1532

St.sk. 411

Gm. 1303

21.8.2014 2 1 1 1

      " " 5 13 78 134 4 230

      " " 10 198 4 58 184 10 144 1 1 32 633

      " " 25 307 17 61 1 103 10 103 27 629

      " " 35 77 87 111 3 47 12 26 1 11 374

      " 4 ~1 3 3 9 2 32 6 1 6 62

Meðaltal 374

St.sk. 121

Gm. 131

24.10.2014 2 1 151 31 82 3 44 44 31 388

      " " 5 191 44 178 4 58 49 49 573

      " " 10 4 142 36 133 53 44 44 458

      " " 25 111 9 107 9 36 27 40 18 356

      " " 35 62 44 102 4 76 36 53 378

      " 4 ~1 4 44 84 129 4 13 27 116 9 431

Meðaltal 430

St.sk. 40

Gm. 424

10.11.2014 4 ~1 4 124 49 124 9 120 27 458

12.12.2014 4 ~1 2 56 77 60 7 3 116 3 323

7. tafla. Tegundasamsetning þyrildýra (Rotifera) og þéttleiki (fjöldi einstaklinga í 10 lítrum) í Þingvallavatni 

árið 2014. Meðaltal, staðalskekkja (st.sk.) og geómetrískt meðaltal (gm.) er reiknað fyrir stöð 2. 

Spaðaþyrla (Keratella cochlearis)

Sólþyrla (Conochilus unicornis)

14. mynd. Fjöldi spaðaþyrla á hverju dýpi á stöð 2 í Þingvallavatni á árunum 2008–2014. Hver súla sýnir 

meðaltal fjögurra mælinga (± st.sk.) sem alla jafna eru gerðar í maí, júlí, ágúst og október. 

15. mynd. Fjöldi sólþyrla á hverju dýpi á stöð 2 í Þingvallavatni á árunum 2008–2014. Hver súla sýnir 

meðaltal fjögurra mælinga (± st.sk.) sem alla jafna eru gerðar í maí, júlí, ágúst og október. 

Fjarðraþyrla (Polyarthra tegundir)

Spjótþyrla (Filinia terminalis)

16. mynd. Fjöldi fjaðraþyrla á hverju dýpi á stöð 2 í Þingvallavatni á árunum 2008–2014. Hver súla sýnir 

meðaltal fjögurra mælinga (± st.sk.) sem alla jafna eru gerðar í maí, júlí, ágúst og október. 

 

17. mynd. Fjöldi spjótþyrla á hverju dýpi á stöð 2 í Þingvallavatni á árunum 2008–2014. Hver súla sýnir 

meðaltal fjögurra mælinga (± st.sk.) sem alla jafna eru gerðar í maí, júlí, ágúst og október. 

3.5 Murta 

Murtuveiðar fóru fram með hefðbundnum hætti 8.–9. október 2014. Alls veiddust 553 bleikjur og 

einn urriði (8. tafla). Hlutdeild murtu í aflanum var 96%, dvergbleikju 2,0%, kuðungableikju 2,0% og 

urriða 0,2%. Engin sílableikja veiddist.  

8. tafla. (a) Fjöldi veiddra silunga og hundraðshlutdeild (%) eftir tegundum og bleikju-

afbrigðum í Þingvallavatni 8.–9. október 2014. (b) Afli á sóknareiningu (ASE), fjöldi fiska á 

hvern fermetra nets. 

 

 

Árið 2014 voru murtur sem veiddust árin 2009–2014 aldursgreindar með kvarnalestri og þar af voru 

kvarnir frá árunum 2009–2011 notaðar til að bakreikna vöxt út frá árhringjum. Til þess var nýttur 

styrkur frá Umhverfisráðuneytinu árið 2013. Kvarnir frá árunum 2006–2008 hafa áður verið 

meðhöndlaðar með sama hætti og niðurstöður þeirra mælinga birtar í sérstakri skýrslu (Ingi Rúnar 

Jónsson o.fl. 2009). Einnig hefur murta frá árunum 2013 og 2014 verið aldursgreind. Niðurstöður 

athugana á murtunni hafa enn ekki verið teknar saman í þessu vöktunarverkefni en ákveðið hefur 

verið að taka saman ýmis gögn er varða vistfræði murtunnar og gefa út í sérstakri skýrslu með 

haustinu. 

  

Alls

a) Fjöldi % Fjöldi % Fjöldi % Fjöldi % Fjöldi % fjöldi

Murta 10 1,8 117 21,1 258 46,6 104 18,8 42 7,6 531

Dvergbleikja 1 0,2 5 0,9 3 0,5 1 0,2 1 0,2 11

Kuðungableikja 2 0,4 2 0,4 1 0,2 1 0,2 5 0,9 11

Sílableikja 0

Urriði 1 1

Alls 13 2,3 124 22,4 262 47,3 107 19,1 48 8,7 554

b) ASE % ASE % ASE % ASE % ASE %

Murta 0,4 1,9 4,3 22,0 9,6 48,5 3,9 19,6 1,6 7,9 19,7

12,5 15,5 20 2410

Möskvastærð (mm)

